AGJENZIE
REGJONAL
PE LENGHE
FURLANE

23, 1l verp: timp, mit, aspiet e azionalitat AREF

2333333335

23. Il verp: timp, mat, aspiet e azionalitat

Luca Melchior

23.1. Gjeneralitats

O vin viodut intal cjapitul 7 che il verp al 4, tant che carateristichis morfologjichis, ché di
forma, par flession, timps e miuts. Chestis dos categoriis a cjapin il non di une des 16r funzions
semantichis principéls, che e je ché di esprimi a) la colocazion sul as dal timp (temporalitat) dal
event. Par coloca un event verbal su la linie dal timp, sedi cun valor assolit o deitic (cf. (1)),
ven a stai par rispiet al moment li che si a la enunziazion, che cun valor anaforic, ven a stéi in
rapuart a un altri event (cf. (2)) e b) la modalitat, che e esprim la disposizion di cui che al fevele
tai confronts dal contigniit propositif dal enunziat, ven a stai di ce che al dis.

(1)  Cumo o lei un libri
(2) Dopo che al a mangjat la mirinde, il frut al & at a zuia

In dut cas, no si a di identifica timp e miit, categoriis morfologjichis, cun temporalitdt e
modalitat, che a son invezit categoriis semantichis. La colocazion temporél di un event verbal
e pues jessi esprimude, par esempli, cun averbis di timp, come intal esempli (3):

(3) Doman o ven a cjatati

La espression de temporalitat — in chest cés il futiir — si cjate intal averbi doman, tant che
il timp dal verp al ¢ I’indicatif presint — che, par furlan, al ¢ il timp principal par esprimi futuritat.
Di ché altre bande, il timp morfologjic si pues dopra par esprimi alc altri che la temporalitit e
il mit e alc altri che la modalitat. Considerin ancje I’esempli (4):

(4) Al adit che al sarés vignit la di dopo

In chest cas, il condizional passat nol a valors modai, ma si dopre come futir rispiet a une
azion intal passat. Di ché altre bande, intal esempli (5), il timp dal verp al ¢ il futir, che nol
esprim pero futuritat, ma epistemicitat, ven a stai un valér modal: cui che al fevele al mostre
cussi che ce che al dis al ¢ une suposizion, che e podarés jessi vere, ma ancje no:

(5) Marie? E sara a vore!

Dongje de colocazion sul as dal timp e de modalitat, il verp al esprim altris dos categoriis
semantichis, che no an pero une espression morfologjiche in se: ¢) I’aspiet, che al esprim cemiit
che si cjale ae dimension temporal interne dal event descrit dal enunziat, che par furlan al ¢ leat
soredut a cierts timps dal verp e d) la azionalitat (4ktionsart), val a di dal gjenar di event
esprimiit dal predicjat verbal, che e a soredut une espression lessical, ven a stai leade al element
dal lessic, al verp concret.

In chest cjapitul o tratarin chestis cuatri categoriis, cjapant, inte prime part, soredut une
prospetive onomasiologjiche, ven a stai che e partis dal concet, par mostra cun cuai miegs
lenghistics si pues esprimi datir des voltis, concentrant la atenzion su la espression des categoriis
par mie¢ dal verp e considerant nome in maniere cursorie altris pussibilitats. Inte seconde part
si cjapara une prospetive semasiologjiche, ven a stai che e partis de forme par mostra cuai
significats che cheste e pues cjapa; si presentara duncje prin une caraterizazion dai mits (§ 23.6)
e daspo dai timps dai mits finits (§ 23.7).

Pe colocazion di un event intal timp (redl), o podin dopra une rapresentazion grafiche, la
linie dal timp, li che cun 0 o indichin il moment de enunziazion, che o cjapin come il moment
li che si cjatin, il ‘cumo’, che in chest cis al ¢ ancje il moment di riferiment:!

A 4

@
0

Cun rispiet al moment di riferiment 0, un altri event A al pues cjatasi in tré posizions. Inte
prime, A al corispuint cun 0, intal presint. In chest cas o vin contemporaneitat dal event A cul
moment 0.

L >
0=A
A al pues cjatasi pero ancje a campe di 0, ven a stai prin dal moment di riferiment, intal
passat. In chest cds o varin anterioritat dal event A rispiet al moment 0.

@ ® >
A 0

Intal tierc cas, I’event verbal A si cjate a diestre di 0, ven a stai, tal timp, daspo dal moment
di riferiment, intal futiir. In chest cas o varin posterioritat dal event A rispiet al moment 0.

@ @ >
0 A

Se 0 al corispuint cul moment de enunziazion, ven a stai cul moment li che e a lic la
situazion comunicative, par indicd contemporaneitat, anterioritit o posterioritt cuntun timp
verbal, che in chest cas al a funzion deitiche, a coventaressin, in teorie, nome tré timps: il
presint, 1l passat e 1l futlir. In realtat, come che si ¢ viodit tal cjapitul 7, il furlan al 4 un sisteme
di timps une vore plui sidr, almancul intal indicatif e intal coniuntif. Lis resons di cheste ricjece
di timps a son dés: prin di dut, che cui timps verbai, in particolar dal passat, par furlan si
esprimin ancje valors di aspiet: I'imperfet, il passat sempli¢ e il passat componiit a esprimin, di
un pont di viste temporal, la stesse colocazion dal event: la s6 anterioritit, ma a an diferencis di
un pont di viste dal aspiet, come che o viodarin plui sot; di ché altre bande, la colocazion
temporal di un event no si riferis simpri e nome al moment de enunziazion, ma e pues riferisi
ancje a altris events presints inte enunziazion. Cjalin I’esempli (6):

(6) Alore dute la bile che a vevin tignude tal stomi fin in ché volte ur salta fir pai voi e
pe bocje... vessino vude buse! (P. Menis, Contis e racconti, 1953)

In chest cas, ducj i1 doi events verbai si cjatin tal passat rispiet al moment de enunziazion,
ma I’event A che a vevin tignude al ven prin ancje dal event B salta fiir. La reference par chel
event al ¢ duncje 1’event dal salta fur e il pluicheperfet al marche cheste anterioritét rispiet al
passat semplig.

! La linee dal timp e corispuint a une concetualizazion tipiche des culturis di soreli a mont, ma no je
universal (cf. Comrie 1985, 3-5), stant che, par esempli, in altris culturis il timp al ven rapresentit no tant che
linear, ma tant che circolar. 1l stes Comrie (1985, 5) al rimarche pero a reson che concezions circolérs dal timp no
an influence sul sisteme des lenghis, tant che chescj si basin su la linearitét.

In (7) invezit o vin doi events tal futir, ma un al ¢ colocat prin di chel altri. 11 futGr
componit al sta a indica la anterioritat di chest event (A) rispiet a chel altri (B). In ducj i doi
cas o vin timps anaforics.

7)  Jo no deventarai supierbeose a pene che o varai fate fortune (Antescir, Se Diu al
vil, 2009)

@ @ @ >
0 A B

Ma la colocazion relative di un event verbal rispiet a un altri o rispiet al moment de
enunziazion si pues marca ancje cun altris mieg¢ lenghistics, come tal esempli (8), li che ducj i
doi verps a son al passat semplig, il fat che un event al sedi avignit daspo di chel altri al ¢ marcat
cuntun averbial di timp. Chest al val par ducj i timps assoliits, cussi come che si viot tal esempli
(9) cul futir:

(8) E co ché ostie di vuere e fini, dopo un par di agns al torna a viodi Biliris (M. Ucel,
Pais, 1974)

(9)  In chest articul si fasara une introduzion a la teorie matematiche che e sta dair dal
model e dasp0 si ilustraran un pocs di cds la che i modei a son stats aplicats tal
concret (Redazion SSTF, Modei matematics par implants di depurazion: primis
aplicazions in Friil, 2003)

La secuenzialitat des azions, e duncje la 16r colocazion relative te linie dal timp, si a ancje,
in tancj cds, par vie de nestre cognossince dal mont, che nus fas savé che une robe e ven datr
di ché altre (par esempli tant che consecuence) cence che e sedi marcade di un timp o di un altri
mie¢ lenghistic, come tai esemplis (10) e (11):

(10) Contentdts ducj, si senta sot dal arbul che al veve dongje e si meteé a mangja di gust
chel bon pan e ardiel (A. Covazzi, Jacum dai zeis, 2000)
(11) Lis civiltats che a varan risolt il probleme de cooperazion a sorevivaran tal cosmi

(A. Vianello, La evoluzion su la tiere. Une storie di competizion e cooperazion,
2014)

23.2. Modalitat

La modalitit e segnale la disposizion di cui che al fevele a pet dal contignit de
enunziazion. La lenghe e a tancj miegs par esprimi la modalitit: di une bande a son averbis
modai e espressions averbidls modals (cf. § 18.x), che a mostrin cetant che cui che al fevele si
impegne sul grat di veretdt de enunziazion, come par esempli forsit, salacor, vadi, po stai, di
sigir, ciert, dal sigiir ¢ v.i. Altris averbis modai a mostrin invezit il grat di obligatorietat dal
contigniit de enunziazion, come par esempli par fuarce o che a esprimin une valutazion di cui
che al fevele, come par esempli magari cussi no, par fortune, a sorprese ¢ v.i. A son ancje
averbis, dits averbis frasai (cf. § 18.3.7), che a esprimin un judizi di cui che al fevele no sul
contignit de enunziazion, ma su la cualitat dal at lenghistic, come par esempli cun francjece, in
veretdt, par di il vér, cun sinceritat, in confidence, par dile dute ¢ v.i. Al & daspo un grop di
verps, clamats dispés verps modai (podé, volé, vé di), che a son specializats te espression de
modalitat. Insom, la morfologjie dal verp e providt i muts verbai, che a puedin esprimi categoriis
aletichis, epistemichis e deontichis. Lis primis a marchin la probabilitat, realtat o necessitat di

un enunziat; lis secondis la cualitat dal so savé in merit, ven a stdi se la cognossince e je
speculative, dedutive o assuntive (cf. Palmer 2001, 24-35). Lis categoriis deontichis a indichin
invezit il condizionament esercitat sul agjent dal event verbal e a son divisibilis, par altri, in a)
desideri, b) preiere, ¢) comant, d) improibizion e v.i.”> Leade ae modalitat epistemiche e je ancje
la modalitat evidenzial, che e mostre cuale che e je la origjin de informazion, ven a stéi sc la
informazion e ven di une cognossince direte (par esempli parcé che si a vude esperience
sensoridl, si a viodat o sintiit alc), se e ven di alc che al & stat contat e duncje e je indirete e v.1.

2333333335

Intes categoriis dal miit verbal a jentrin pero di une bande chei che si definissin mits finits
— indicatif, che di solit al indiche ciertece; coniuntif, che in gjenar al indiche la pussibilitat o la
probabilitat; condizional, che di norme al indiche il desideri, e imperatif, destinat ae espression
dal comant o ae improibizion — che a an duncje un valér modal; di ché altre, par tradizion, ma
in realtit in maniere injustificade, ancje chei clamats miits infinits, o ben I'infinit, il participi e
il gjerundi. Chescj no an nissun valér modal, ma a van consideradis formis nominals dal verp.

Il miit pero nol ¢ la uniche pussibilitdt di esprimi modalitat cun mieg¢s morfologjics dal
verp. Cierts timps a puedin vé ancje valér modal, come tai esemplis chi sot: (12) e (13) a
esprimin caratar jussif, intal prin doprant il presint, intal secont il futir indicatif; in (14) 1l futar
componit nol esprim un event che al vara vit lGc, tal futir, prin di un altri, ma un valor
epistemic leat a un event dal passat; in (15) invezit I’imperfet dal indicatif al ven a esprimi
cuintrifatualitat:

(12) Cumo tu mangjis e tu tasis/

(13) Doman tu netaras la cjase e vonde!

(14) A: Emilie ir no é vignude a scuele... B: Boh, e sara stade malade...
(15) Se al zuvave ancje lui, o vincevin no!

23.3. Aspiet

Come che al sucét ancje pe azionalitat e pal timp, I’aspiet al tocje la categorie semantiche
de temporalitat. Al contrari de prime, che e esprim 1l davuelzisi tal timp dal event verbal, e dal
secont, che al met chest in rapuart cul moment de enunziazion e/o cuntun moment di riferiment
e che al a duncje caratar deitic, I’aspiet al esprim i mits di cjala la dimension temporal interne
dal event verbal, presentant intun ciert mit il davuelziment dal stes. Si trate duncje di une
prospetive che cui che al fevele al cjape su a pet de struture temporal dal event descrit dal verp.
Considerin un esempli semplig:

(16) a. Marie e mangjave un milug
b. Marie e mangja un milug

Ancje se dutis dos lis frasis a metin ’event verbal tal passat, I’esempli (16a) lu presente
(intune pussibile leture, che no je pero la uniche) tal so davuelzisi, focalizant suntun moment
dal davuelziment e no dant informazions su la continuazion dal event — si podarés par esempli
pensa che la frase e vadi indenant cussi: ... ma al riva un cocal che jal roba di man.; si trate
duncje di aspiet imperfetif. L’esempli (16b) al presente invezit I’event verbal inte s6 globalitat
e tant che rivat insom, considerant duncje ancje il so pont final (cf. Borgato 1976, 72, Grandi
2010, 113); o fevelin culi di aspiet perfetif.

? Bybee (1985, 170), al indiche lis dos funzions di fuarce ilocutorie (assertive, coniuntive, dubitative,
probabil, potenzial, condizional) e di impegn di cui che al fevele in merit ae veretat, li che si ricognossin lis
categoriis imperative, otative, amonidore, proibitive e interogative.

L’aspiet in furlan nol ¢ esprimiit cun mie¢s morfologjics propris, ma in maniere
sincretiche dutune cul timp. In particolar, intant che I'imperfet al esprim ancje [’aspiet
imperfetif (ma no dome), il passat sempli¢ al esprim ancje 1’aspiet perfetif. In dipendence de
azion verbal dal verp, il presint al tint a vé invezit un aspiet progressif, ven a stdi a presenta
I’event descrit dal verp intant che al va indenant, come in (17):

(17) Intant che tu tu studiavis, jo o netavi la cjase

Lis dos macrocategoriis dal aspiet perfetif e dal aspiet imperfetif a son dividudis in altris
categoriis. L aspiet imperfetif di fat al pues jessi di tip progressif, cuant che si focalize suntune
fase dal davuelziment dal event verbal, cence da informazions su la s6 continuazion, come tal
esempli chi parsore (16a). Chest aspiet si pues esprimi ancje cu lis perifrasis progressivis (cf. §
24.2.1). Une altre sotcategorie dal aspiet progressif e je ché dal aspiet abitual, che al presente
un event verbal come che chest si ripeti cun regolaritat (18) — cence pero di tropis voltis — o
come usance (19). Ancje in chest cas si puedin dopra perifrasis cun valor abitual (cf. § 24.2.3):

(18) Lu mandave ogni di a fd un fassut tal bosc (A. Nicoloso Ciceri, Racconti popolari
friulani I, 1968)

(19) In ché epoche i contadins a jerin malfidents e no jentravin tune societdt nancje a
muri (R. Puppo, Par un pél, 1960)

No tant diferent dal aspiet abitual al & chel iteratif, che al indiche che un event verbal si
ripet, cence perd vé il caratar di usance. Ancje par chest a son perifrasis di pueste (cf. § 24.2.4).°

(20) Lu fasevi ogni tant

Ultin al ¢ I’aspiet continui, che al presente un event verbal che nol ven interot tal
davuelzisi:

(21) Po sivolta juste chel lamp che al coventave par viodile mior, intant che la machine
e masanave fros e ramagcs che ['aiar al veve semendt sul asfalt (F. Rossi, Un picul
particoldr, 2004)

Si ¢ viodit parsore che I’aspiet perfetif si dopre par mostra une event verbal te s totalitat,
tant che finit; in chest cés si trate de sotcategorie dal aspiet perfetif aoristic. Se compagnat di
une informazion averbidl che a segne iterativitat, duncje ripetizion, pero, cul aspiet perfetif si
pues indica ancje une schirie di events tal stes tip che si considerin inte 16r globalitat:

(22) Ma [u vin dit tantis voltis e simpri dibant (G. Marchetti, Patrie dal Friil, 1947)

Un secont tip di aspiet perfetif al ¢ I'aspiet cumplit, tipic soredut des formis verbals
componudis. L aspiet perfetif cumplit al indiche che, intun moment dat tal timp, il risultat di un
altri event verbal, finit prin, al perdure. Par chest I’aspiet cumplit al ¢ compatibil cui averbis
zal/bielza ¢ cu la indicazion di x timp:

(23) Cuant che si sin cjatdts, al veve za mangjat
(24) E jere sentade intal cjanton di dos oris

Un tip particolar di aspiet perfetif al ¢ 1’aspiet ingressif, che al focalize su la prime fase
di un event verbal. Chest aspiet si lu pues esprimi cu lis perifrasis incoativis (cf. § 24.4.2)

(25) Ancje Jacum e so mari si incjaminin su pal troi dal pais (M. Moretti, Neveade,
2015)

3 Comrie (1976, 27-28) al discor de diference jenfti abitualitit e iterativitat; la prime e pues esisti ancje
cence la seconde.

La co-ocorence dal aspiet perfetif che a puartin 1 timps componliits, cu la azionalitat stative e
durative, e puarte a une sorte di neutralizazion des diferencis jentri aspiet perfetif e aspiet
imperfetif intal aspiet inclusif, presint soredut se a son averbidi che a puartin un significat
imperfetif, che duncje a lassin indeterminade la conclusion dal event (cf. Salvi/Vanelli 2004,
110 pal corispuindint talian):

(26) Fin chi lis tratativis a son ladis ben

23.3.1. Compatibilitdt cun complements di timp

Si ¢ dit parsore che tant che 1’aspiet perfetif al considere ancje la fin dal event verbal, chel
imperfetif lu lasse indetermindt. Chest al a par consecuence che I’aspiet imperfetif al ¢
compatibil cun complements dal tip di x timp, che no fasin alusion ae fin dal event, ma no cui
complements in x timp, par x timp, fin a x, di x a y e jenfri/tra x e y, che a implichin la fin dal
event:

(27) a. Cuant che le vin clamade in cjase, Marie e zuiave di tré oris
b. *Cuant che le vin clamade in cjase, Marie e zuiave in tré oris
c. ¥*Cuant che le vin clamade in cjase, Marie e zuiave par tré oris
d. *Cuant che le vin clamade in cjase, Marie e zuiave fin a cinc
e. *Cuant che le vin clamade in cjase, Marie e zuiave di tré a cinc
f. *Cuant che le vin clamade in cjase, Marie e zuiave jenfri tré a cinc

A dispiet di ce che si ¢ dit chi parsore, i complements par x timp, fin a x, di x a y e jenfri/tra
x e y si puedin dopra cul aspiet abitual e chel iteratif. In chest cas, pero, i complements si
riferissin ai singui events, che in se a son finits, che a van a forma I’event global, 1i che si lasse
vierte la informazion su la s6 continuazion:

(28) a. Di frute, Marie e zuiave ogni daspo misdi par tré oris
b. Di frute, Marie e zuiave ogni daspo misdi fin a cinc
c. Di frute, Marie e zuiave ogni daspo misdi di tré a cinc
d. Di frute, Marie e zuiave ogni daspo misdi jenfri tré a cinc

Al contrari, 1’aspiet imperfetif nol ¢ compatibil cun complements di timp che a fasin
riferiment nome al fat che un event al ¢ scomengat, ma no a la s6 fin. I complements di timp
che si puedin dopra cul aspiet perfetif a son duncje chei escludiits dal aspiet imperfetif, ven a
stai chei che a implichin la fin dal event tant che in x timp, par x timp, fin a x, di x a y € jenfriltra
xey:

(29) a. Zuan al a lavorat di vot a misdi
b. Zuan al a lavordt fin a misdi
c. Zuan al a lavorat jenfri vot e misdi
d. Zuan al a lavordt par cuatri oris
(30) Zuan al a fat i lavors in tré dis

Cundut chest, no ducj i verps a son compatibii, in formis perfetivis, cul complement in x
timp; in particoldr, i verps duratifs no telics (viot sot) no dan risultats gramaticai intune forme
perfetive cul complement dit:

(31) *Zuan al a durmit in tré dis

L’aspiet cumplit al ¢ compatibil ancje cui complements di x timp, che invezit no dan
risultats gramaticai cul aspiet aoristic:

(32) a. Zuan al jere partit di dos oris
b. *Zuan al parti di dos oris

Il complement di timp nol misure pero, come cuant che lu si dopre cul aspiet imperfetif,
il timp passat dal moment li che [’event dal verp al ¢ scomengat, ma dal moment che chest al ¢
finit, lassant un risultat che al dure fin al moment di riferiment.

23.4. Azionalitat

La azionalitat (Aktionsart) e indiche il gjenar di event che il verp (te leture plui in sens
stret dal tiermin) o il sintagme verbal (te leture plui slargjade) al esprim. Di fonde, i verps si
puedin classifica su la base des oposizions telic/atelic (dadr dal fat che a previodin il riva a di
un pont final), duratif/no duratif (su la fonde dal criteri de durade dal event verbal, o ben se chel
al compuarte une dade di timp sprolungjade o se, al contrari, I’event verbal al ¢ tant svelt che,
in linie di massime, si pues considerd che il pont di partence al coincidi cun chel finil) e
statif/dinamic, a seconde che a esprimin un stat o invezit une azion.

Si a dit parsore che la azionalitat e pues jessi definide tal sens plui stret tant che une
proprietat dal verp, intun sens plui larc invezit tant che une proprietat dal sintagme verbal.
Chest, di fat, al & determinant par defini lis carateristichis dal enunziat: cussi (33a) al & [telic]),
dula che (33b) al ¢ invezit [+telic]:

(33) a. Zuan al cor
b. Zuan al cor a cjase

Inte interpretazion concrete, la leture juste e je determinade di fatérs pragmatics e ancje
de cognossince dal mont. La nestre cognossince dal mont nus permet ancje di capi che intun
esempli tant che (34):

(34) Rose e studie medisine di tré agns
nol vil di che Rose e je di un continui sui libris universitaris.

Passin cumo a une caraterizazion di diviersis classis di verps, che par ché o fasarin
riferiment, par altri, a Bertinetto (1991). Prin di dut si pues individua une classe di verps che a
presentin il trat [-duratif]. Dentri di cheste classe, si ricognossin dos sotclassis, ché dai verps
trasformatifs e ché dai verps puntudi. I prins, come par esempli riva, partl, muri a son
caraterizats dal trat [+telic] [+dinamic]; o ben, a previodin un pont final intrinsic, che al consist
inte trasformazion indicade dal verp. Chei altris invezit a indichin dome che I’event verbal no
si slargje par une dade sprolungjade di timp. A son duncje [—telic] [+dinamic]; tra chei, si
segnalin par esempli ¢japd un spac, maravedsi, starnuda e v.i. Chei verps a son in gjeneral
incompatibii cun indicazions di durade tant che par x timp; se si doprin cun chés indicazions, a
cjapin valor iteratif o semelfatif, indicant la ripetizion tal timp dal event verbal o di une part di
chel (si an pero interazions cui timps dal verp che a puedin in cualchi céds vierzi ancje altris
interpretazions).

Une altre categorie di verps, clamats risultatifs, e presente il trat [+telic]; al contrari dai
verps trasformatifs, chescj a son pero [+ duratifs]. Che si pensi a mangja un panin, lei un libri,
cori a cjase, bevi un tai: a previodin un pont final intrinsic, che si a di rivai par indica che 1’event
al ¢ sucedt, cussi al risulte agramatical un esempli tant che (35); al contrari dai trasformatifs
pero, il taca e il fini dal event verbal no coincidin di un pont di viste temporal:

(35) *O soi coriit a cjase (ma mi soi fermat a metat strade)

Par furlan, a mostrin telicitat ancje verps sintagmatics (clamats ancje analitics), che a
zontin chest trat a un verp che, inte forme semplice, no lu a, come tal cés di ciri fiir, fa su, grata
vie, ld parsore, ld vie, pard fiir, puartd indaiir, saltd jii, sciampd vie, spaca fiir, tird fiir e v.i.*
(), o al mancul rinfuargantle, come in bevi fiir, bevi sui, consuma fir, mangja su (cf. Vicario
1996, 194), ma ancje il contrari, gjavant telicitat, come in ¢joli vie.

2333333335

Durativis a son altris dos classis di verps, 1 verps statifs e 1 verps continuatifs, caraterizats
dai trats [+duratif] [telic]. I prins, che a presentin il trat [-dinamic], a descrivin, cemiit che si
capis dal non, un stét, che po al pues jessi permanent o temporani. Tra chescj si puedin nomena
Jjessi/sei tant che copule cun cualitats permanentis, locatif e verp esistenzial, vé che al indiche
posses, ma ancje somed, crodi, fa+mistir, plasé, sta locatif, che a indichin situazions che no si
puedin modifica o che si modifichin cun dificoltat — almancul che no si eliminin lis cundizions
necessaris ae esistence de situazion stesse — o cualitits intrinsichis inalienabilis dal sogjet. A
son temporanis chei stats che a puedin jessi modificats o che dal sigir si modifichin, tant che
Jjessi strac, jessi rabidat, vé fam, e v.i. Chescj ca, a diference dai prins, in gjeneral a son
compatibii cun indicazions tempordls tant che di chi a x dis/setemanisiagns e v.i., za fa x
dis/setemanis/agns € v.1., di un continui ¢ v.1. 11 caratar statif al limite la pussibilitat di selezion
temporal e di espression di aspiet; cussi, un verp tant che somed al ¢ dificil che al sedi compatibil
cul perfet componiit o cun perifrasis progressivis tant che jessi datir a+infinit, fir che tai cas li
che il stat descrit si davuelzi in maniere dinamiche.

Cun di plui, 1 statifs a son in gjenar incompatibii cul imperatif, fiir che tai cés li che a
sedin caraterizats dai trats [+cambiament] [+control], tant che in:

(36) sta bon!

che al impliche 1l fat che la persone che 1 fas riferiment 'imperatif no si compuarti al
moment in maniere adate, e che e sedi in stat, se e vil, di realiza I’event verbal auspicat, causant
duncje un cambiament.

Tra 1 continuatifs, che a presentin il trat [+dinamic], si cjatin verps tant che tigni, lei,
scrivi, vat, cjald, cucd e v.i. A son compatibii cu la interuzion temporanie dentri dal stes event
verbal, cence che chest al fermi di sussisti. Bertinetto (1991, 31-32) al siere duncje disint che 1
continuatifs, tant che i risultatifs, a presuponin un moment rilevant par cui che al fevele, invezit
i statifs a son caraterizats di situazions fissis. Bertinetto (1991, 32) al fas un scheme di ché
classificazion verbal in cheste maniere:

4 Cf. Vicario (1997, 29-30, 2008, 36); pal talian cf. Iacobini/Masini (2006), Iacobini (2008, 111-113); pal
trentin cf. Cordin (2008, 185-189), Casalicchio/Cordin (2020, 225).

Azion verbal

no duratif duratif
telic
4 ~ ~
’ ~
7 ~
s, ’ 1
Vi ~
no trasformatif trasformatif risultatif no risultatif
(puntual)
statif no statif
(continuatif)
permanent no permanent

Figure 1: classificazion dai verps su la fonde de azion verbal (Bertinetto 1991, 32)

Datir des carateristichis descritis culi parsore, al ¢ stat sugjerit (cf. Vendler 1957) di
distingui cuatri tipologjiis principals di event verbal: a) stats ([+duratifs] [telics] [-dinamics]);
b) ativitits [+durativis] [—telichis] [—statichis]; c¢) compiments ([+duratifs] [+telics]
[+dinamics]) e d) realizazions ([—durativis] [+telichis] [+dinamichis]).

Cundut chest, dongje des carateristichis de dinamicitat, de durade e de telicitat, cualchi
autér al nomene altris carateristichis che si puedin considera par carateriza la azionalitat dai
verps. Cussi, Jezek (2011, 1566) e zonte ancje 1) la iterativitat tipiche di verps che a descrivin
events che son fats di plui ripetizions, par esempli fossi, che a son clamats semelfatifs; 2) la
ingressivitat o egressivitat, che a segnalin il jentrd intun event o il jessi dal stes, come par
esempli indurmidisi, che al segnale il jentra tal event dal durmi; 3) la incrementalitat, che e
segnale che un event al ¢ fat di plui stadis che e vegnin un datr di chel altri, come in cressi,
peiord e v.i.

Come che si € viodit, la azionalitdt no je une carateristiche che si pues determina simpri
nome su la fonde dal verp, ma e dipent, par esempli, de interazion cul aspiet (cf. plui sot), dal
fat che si doprin perifrasis, par esempli di fase (cf. cjap. 24) o, come che si € viodit ai esemplis
(33a)-(33b), de struture dal predicjat.

23.5. Aspiet e azionalitat

Azionalitdt e aspiet, si Iu a viodit plui parsore, a interagjissin in cualchi cas, ¢ la
azionalitat di un verp e pues jessi modificade su la fonde dal aspiet de forme concrete di chest.
Cussi, un predicjat come dda la schene al pues vé€ valor statif [+duratif] cuntun aspiet imperfetif
(37), ma trasformatif [+duratif] intune forme perfetive (38):

(37) Zuan al dave la schene al professor

(38) Marie e je jevade, mi a dade la schene e e je lade vie

Aspiet imperfetif e durativitat di une bande, aspiet perfetif e no durativitat di ché altre a
an afinitat tra di 16r, ma chest nol compuarte che i verps duratifs no puedin jessi doprats in
formis cun aspiet perfetif (39) o che chei no duratifs no puedin vigni doprats in formis cun
aspiet imperfetif. In verps trasformatifs puntudi, come intal esempli (40), dopraju intune forme
di aspiet imperfetif al focalize su lis fasis de azion verbal, comprendudis chés di preparazion
(cf. Salvi/Vanelli 2004, 112, pes costruzions talianis corispuindintis):

(39) Martin al e stat maldt tré setemanis
(40) Le cjalave intant che e partive

Cualchi verp pero nol é compatibil cul aspiet perfetif. Come che a rimarchin Salvi/Vanelli
(2004, 112) pal talian, ancje par furlan a son verps a azion teliche se cun sogjet [+animat] e
statif se cun sogjet [-animat|. Cun chest secont valor, la stativitat no je compatibil cuntun aspiet
perfetif:

(41) a. Sare e vignive ju des scjalis
b. Sare e je vignude ju des scjalis
(42) a. La strade e vignive ju dal bosc
b. *La strade e je vignude ju dal bosc
(43) a. Simon al coreve viers cjase
b. Simon al a corut viers cjase
(44) a. Il flum al cor tal mie¢ des monts
b. *1l flum al a coriit tal mieg dai monts

23.6. Caraterizazion dai m{ts

23.6.1. Indicatif

L’indicatif (cf. § 7.3.1) al ¢ un mut assertif, che si pues doprad par esprimi fats reai,
presentantju come reai, cence nissune sfumadure modal, esprimint duncje fatualitdt (realtat
ogjetive). Cundut chest, il futir e I’imperfet a puedin cjapa su ancje funzions modals, il prin di
caratar epistemic, il secont di caratar cuintrifatual, come che si viodara ai §§ 23.7.2 ¢ 23.7.10.
In frasis subordenadis, 1’indicatif nol ¢ pero 1’'unic mit che al pues esprimi fatualitat, ma, par
resons sintatichis, a puedin filu ancje il coniuntif o mits no finits. Cundut chest, viodude la
polifunzionalitat dal indicatif, si pues aferma ancje pal furlan, come che al fas Squartini (2010,
650), che I’indicatif al & il mit mancul marcat sedi dal pont di viste semantic che di chel sintatic.

L’indicatif al a prin di dut funzions temporals, marcant, a seconde dai timps, anterioritat,
contemporaneitit o posterioritat, e, intai timps dal passat e componts, ancje valor di aspiet,
marcant la diference perfetif/imperfetif.

23.6.2. Coniuntif

I1 coniuntif (cf. § 7.3.2) si pues doprilu in frasis indipendents o in frasis subordenadis.
Soredut in chestis ultimis, al a diferentis funzions semantichis, massime intal ambit di
espression de modalitat, li che al pues esprimi diferents grats di pussibilitat e duncje di no-
realtat (Prandi 2010, 263, pal talian), ma ancje par fats redi (cf. Squartini 2011, 906), in
dipendence, par esempli, di ciertis coniunzions concessivis, come tal esempli (45), li che la
situazion presentade cul coniuntif ¢ je real (e si esprimarés al indicatif cun altris coniunzions
concessivis) o intal cas dal coniuntif tematic (cf. (46)) e dispes il fat che si lu dopri nol dipent

de espression de modalitit, ma di restrizions inte sielte dai mits che a nassin dal tip di
subordenazion.

(45) ... e zache eje, Vera e sigure ancje di jessi dal vincjecuatri cundut che e sedi dal
vincjesis ma no sa ce altri podé dii, puare frute, a chest predi polac par che nol
movi cantins su la etat (1. Urh, Storie di Vera, 2003)

(46) Mi displas che al sedi muart

Sedi 1 valors modai che chei tempordi e chei di aspiet a dipendin in buine part dai contescj
di subordenazion che a domandin il coniuntif. Il valér modal di espression de pussibilitat si a
in cierts contescj sintatics, soredut cul coniuntif imperfet e cul passat componit, come intai
esemplis chi sot:

(47) Cualchi scrupul si po vélu..., ma ancje se si saves di precis cui che al a stat... (A.
Negro, Int di masnade, 1984)

(48) Vignesie e veve resistiit avonde e, ancje se no si ves viit cheste code di caratar
militar, l'onor al jere istes garantit (G. Pillinini, Zuan Batiste Cavedalis - Une vite
esemplar, 1998)

I1 coniuntif si dopre se no par esprimi un ordin inte forme di cortesie di 3° persone o in
formis indiretis, in frasis introdusudis di che:

(49) Che mi disi, dula menie ché puarte la? (F. Rossi, La rambe, 2004)
(50) No..., che a lassin..., chescj a son afars che nus rivuardin noaltris... (A. Negro, Int
di masnade, 1984)

Simpri in frasis introdusudis di che, cul coniuntif si pues esprimi ancje un auguri
(51) ... sumo Frau che Diu le benedissi fin che e campe (1. Urli, Storie di Min, 2003)

Cul coniuntif imperfet trapassat il desideri al ven presentdt come no realizabil, duncje
cuintrifatual; in chest cas si dopre la forme cun inversion, otative (cf. § 7.3.3.1.1):

(52) Lu cjatassino!
(53) Nus vessino judat!

Se si ¢jate intune interogative introdusude di che al esprim un dubi:

(54) Che lu sepin?
(55) Che a fossin maldats?
(56) Che a vessin vude reson?

In frasis subordenadis, 1l coniuntif no si dopre nome par resons semantichis, ma ancje par
restrizions sintatichis, come che si € viodit plui parsore tal cis de concessive introdusude di no
cate, cjatantsi duncje a mieg jenfri funzions modals e resons di stamp sintatic (cf. Schneider
1999 pal talian). Il valor semantic dal coniuntif si manifeste dome in ciertis costruzions, come
par esempli tes frasis condizionals (cf. Mazzoleni 1991, 756-760 pal corispuindint talian).

23.6.3. Condizional

Il condizional (cf. § 7.3.3) al a une funzion modal, par presentd une situazion come
pussibil, ma soredut poc probabil o par esprimi cuintrifatualitat (cf. Salvi/Vanelli 2004, 120,
Sgroi 2010, 261, Squartini 2011, 906 pal talian). La sd funzion e je duncje di presenta la
eventualitat, la potenzialitat. Il condizional si cjatilu soredut inte frase matri¢ di costruzions
ipotetichis, ma ancje di bessol; pal condizional di fat la funzion di miit de probabilitat e je ché
plui rilevant:

(57) Jo o pensi che se Crist al ves di tornd vué, al cirarés un popul come il nestri, che
no i fas dispiets a dinissun (F. Placereani, Cuant che a un popul i gjavin la s6 lenghe
in glesie, al e pront par jessi soterdt, 1973)

(58) Ma no vares mai olsat di permetimal, se mai mi fos vigniit iniment! (F. Rossi,
Eivissa mon amour, 2004)

(59) Al vares di riva cumo

(60) Che, salacor, se le vessin viodude a vai, a racomandasi, a confiddsi, insume a
vierzisi un poc cun cualchidun, le varessin tornade a tira dentri tal lor afiet, ma...
(M. Forte, Cja Fors, 1970)

(61) Che se le ves cjatade pronte, no si sarés ¢ugnade nancje jé (P.A. Bellina, Sant
Jacum, la che al finis il mont, 1996)

(62) Al vares viit di jessi bielza rivat

Un altri valor modal al & chel di moresta la fuarce di une afermazion o di un desideri:

(63) Tu varessis di studia di plui
(64) Ovolares di feveld cun lui

Che il condizional al mostri che si cjape distance rispiet al valor fatual di ce che si dis si
lu viot intal cas li che si lu dopre par esprimi contignits che si cognos no in maniere direte, ma
par sintit a di (hearsay), duncje cuntune funzion evidenzidl, ven a stdi di marca se a son provis
pe faticitat di un event verbal e, se si, di ce nature che a son:

(65) Di ce che mi an dit, al vares di rivd in setemane

Cun di plui, 1l condiziondl componiit al a une funzion temporal anaforiche, ché di futar
tal passat:

(66) Ma al saveve che finits i agns di vore, sistemade la Svuizare, fate la valis, al sarés
lat a Passarian cun sé mari (A. Pittana, [/ sit di Diu, 1981)

23.6.4. Imperatif

Ancje I'imperatif (cf. § 7.3.4) al a un valor modal, presentant une situazion come
necessitat o pussibilitat (par cheste ultime, cf. (67); cf. Squartini 2011, 906, pal corispuindint
talian).

(67) Clamilu ben tu!

La funzion dal imperatif e je ché di esprimi il domanda, il comanda, il pred, 1’esorta o
I’improibi alc (cf. Salvi/Vanelli 2004, 120, Cimaglia 2010, 630, pal talian), aben che 1 ordins a
puedin ancje cjapd une sfumadure di auguri (71). Pal imperatif negatif si dopre une perifrasi

(cf. §§ 7.3.4.1, 24.3.3);

(68) Metétlu ju e no stait plui a tocjalu!
(69) Va vie!

(70) Anin!

(71) Staitmi ben!

23.6:5. Infinit

L’infinit (cf. § 7.4.1) nol a valdér modal, ma si definis su la fonde des so6s funzions
sintatichis e des relativis restrizions. Cundut chest, I’infinit al pues cjatdsi ancje in autonomie
in frasis principals, soredut esclamativis, cun funzion di imperatif par un destinatari gjeneric,
soredut in istruzions, indicazions e altris tescj dal caratar prescritif, in frasis interogativis cun
valor deliberatif, ma ancje cun valor naratif:

(72) Se za in di di vué al é dificil fevela par furlan in ocasions dal gjenar, figurdsi in
chei agns (M. Ucel, Pais, 1974)

(73) Cjapa I litri di lat di mandule: gjavd un cop par disfa [ 'amit di blave intune scudiele
e meti a boli il rest cu la piel di limon e la bachete di canele, cuant che al jeve il
bol studa e lassd in infusion par cualchi miniit
(https://www.lapatriedalfriul.org/ricete-menjar-blanc-dolc-catalan/)

(74) E cumo, ce fa?

(75) Lor a ridevin, e no a cori

L’infinit sempli¢ nol a nissune forme di ancorament temporal. Lis formis componudis e
bicomponudis a mostrin anterioritat rispiet al moment di riferiment ¢ a an valor di aspiet
perfetif.

23.6.6. Gjerundi

Nancje il gjerundi (cf. § 7.4.2) nol a valérs modai, ma si lu dopre rispietant ciertis
restrizions sintatichis, che a son plui fuartis di chés dal infinit e di chés dal participi. Il gjerundi,
come che si viodara tal cjapitul 26.4, al mostre simpri che la frase li che si cjate e sta in
dipendence di une altre frase o di un verp in forme finide intune perifrasi verbal (cf. cjap. 24).
Cun rispiet ai valors temporai e aspetuai, in formis no perifrastichis, il gjerundi semplic al
indiche contemporaneitat cul moment di riferiment, ma cence ancorament temporal rispiet al
moment di enunziazion, e aspiet imperfetif; il gjerundi componit e bicomponit invezit a
indichin anterioritat e aspiet perfetif rispiet al moment di riferiment.

(76) Tabaiant cun Stefano Marotta e Roberto Russo, «graphic designersy udinés di
talent, bisugne ricrodisi (E. Adami, La tecnologjie e devente cjalde, 2007)

(77) Vint metiit adun une tecniche di meditazion standardizade (MBSR, MOM e altris)
al e stat pussibil fa cetancj esperiments psicologjics e clinics (F. Fabbro,
Neurosiencis de meditazion, 2014)

(78) ... une contesse che si é cjolte un mestri par impard a fa conts e che, ben che no ves
imparat nuje, dopo niif més e a fat un cont (Un cont); o une siore Clare che, vint
viit falat une volte e savint che cul fald si impare, e continue a fala (Cul fala
s ‘impare), e vie cul discors’ (G. Pillinini, Storie de leteradure furlane, 1982)

23.6.7. Participi

Si ¢ viodit intal cjap. 7.4.3 che par furlan e je nome la forme dal participi passat, che al a
valor aspetual perfetif e che si dopre inte formazion dai timps componiits ¢ dal passif e che
duncje al ¢ leat a ciertis restrizions sintatichis. Cundut chest, il participi al pues cjatasi ancje di
bessodl in frasis principils, come tal esempli sot:

(79) Finide la partide?

Altris funzions verbals dal participi passat a son chés di predicjat secondari dal sogjet,
come in (80), o dal ogjet (81) (cf. 25.2), di frase relative ridusude, come in (82) e di frase
subordenade cun valor averbial, come in (83) (cf. § 26.3; cf. Egerland 2011, 1064-1065, pal

participi passat talian):

3 Grafie origjindl: ... une contesse che si é cjolte un mestri par impard a fi conz e che, ben che no ves
impardt nuje, dopo niif més 'e a fat un cont (Un cont); o une siore Clare che, vint vut faldat une volte e savint che
cul fala si impare, 'e continue a fald (Cul fala s'impare), e vie cul discors.

(80) No vevin fat un sium, che e capita su la vedue invelegnade come un sborf, cuntun
bocon di racli in man (C. Percoto, Il prin sarasin, 1865)

(81) Finalmentri lu cjatin distirat sot il palc intun cjanton che al ronfave, cjoc come une
vacje! (P. Someda de Marco, Sul troi de vite, 1968)

(82) Pensant che tal doman o vares vit di parti cence savé dula, mi vignirin ad a ments
dutis lis soferencis glotudis, i insults e lis ofesis injustementri vudis che mi fasevin
sangand il car, i dams disastrés (C. Puppo, La seconde Irlande, 1998)

(83) Rivade tal nestri continent, la malatie ta la specie europeane (Castanea sativa
Mill.) e a produsiit dams tant trements di fd pensd a la disparizion dal cjastindr
(Redazione SSTF, Il cancar dal cjastinar - une epidemie blocade cu la lote
biologjiche, 2003)

23.7. Funzion e valdrs dai timps
23.7.1. Timps dal indicatif

23.7.1.1. Presint

Doprat cun verps che a presentin il trat di azionalitat [+duratif] a indichin simultaneitat
cul moment di enunziazion, esprimint che I’event al dure plui o mancul a dilunc, includint il
moment di enunziazion, ma che al pues jessi slargjat ancje tal passat (86):

(84) La frute e cjante
(85) La mame e je rabiose
(86) Al mancje di dos oris

Diferent al ¢ 1l cas cui verps no duratifs, li che simultaneitat si a nome cuant che si descrif
alc “in direte’ o si a un at lenghistic performatif, ven a stdi cuant che disint alc, si puarte insom
une azion (88):

(87) Il portir al passe il balon ae difese e ché lu tire indenant viers ponte
(88) Ti batii cul non Michél

Di un pont di viste dal aspiet, il presint doprat par segnala contemporaneitat al neutralize
la distinzion jenfri aspiet perfetif e imperfetif. Valor aspetual imperfetif lu a cuant che si lu
dopre cun verps dal trat [+duratif], perfetif cun chei tal trat [-duratif] (cf. Squartini 2011, 1155).

Intai cas parsore il presint al a funzion deitiche; simpri cun funzion deitiche pero il presint
al pues indica, cui verps trasformatifs, ancje anterioritat (89) o, plui dispés, posterioritat (90):

(89) Al capite chi propit cumo

(90) Doman o voi al cine

Come che ¢ sosten Berretta (1992, 137) pal talian, ancje pal furlan si pues di che il presint

al ¢ in sostance atemporél (cf. Vennemann 1987, 239-240), podint vé ancje valors di futir e,
intal cas, di passat.

I1 presint, par furlan, al & timp plui doprat par segnala posterioritat, tant che il futir al a
plui valérs modai. Cundut chest, no si pues dopra il presint con valdr di posterioritat se si dopre
une forme passive formade cun jessi, ma nome cun vigni:

(91) Doman al ven presentat il libri

Il presint al ven doprat perd ancje cun funzions no deitichis; in particolar cuant che al
esprim une abitudin, cuant che al ven doprat par esprimi veretats gjenerals (presint intemporal

o acronic, cf. Salvi/Vanelli 2004, 112, Squartini 2011, 1155) o un stit permanent (presint
omnitemporal), come in (94):

(92) Pieri al jeve simpri prin di sis

(93) La velocitat massime assolude (Viax) che si pues otigni in ogni forme di locomozion
umane e je dade dal rapuart tra la massime potence muscolar dal sogjet (E 'na) €
la energjie spindude par unitat di distance ae velocitat considerade (C) (P.E. Di
Prampero, /I templi des velocitdts massimis su veicui a propulsion umane, 2015)

(94) La Pontebane e je un riu che si bute te Fele a ret di Pontébe
(https://fur.wikipedia.org/wiki/Pontebane)

Funzion no deitiche al a il presint ancje cuant che si dopre par conta di events dal passat
(presint storic o naratif), cu la restrizion che si cjate simpri intune secuence di narazion. In chest
cas si neutralize la oposizion perfetif/imperfetif che e sarés pussibil doprant i timps dal passat.
Cun di plui al fas pierdi la distinzion jenfri suaze de narazion e azion in prin plan (cf. Squartini
2011, 1156, pal talian). In chest cés il presint si dopre in maniere metaforiche, cul efiet di
atualiza 1 events contits (cf. Roggia 2011, 1157).

(95) Intal 1420 la Republiche di Vignesie e rive a concuistd il stdt patriarcjal furlan, ma
par cuasi un secul la so autoritat e reste malsigure prime pai tentatifs dal patriarcje
Ludui di Teck di recuperd il so principat e po par chei dai Asburcs di slargjasi inmo
di plui par di ca des Alps (C. Puppo, Il Friul de Joibe Grasse dal 1511, 2011)

23.7.1.2. Imperfet

Di un pont di viste de colocazion tal timp, I’'imperfet al presente un event che al ven prin
dal moment di enunziazion. Dal pont di viste dal aspiet, chest event al ¢ presentat cence
determinazion de s6 conclusion, duncje cuntun aspiet imperfetif. L imperfet si dopre, di un pont
di viste testual, par presenta la suaze di events presentats tant che perfetifs (duncje cun aspiet
progressif) (96), pe descrizion di events presentats cun aspiet abitual (97), continui (98), come
tal cas di stats e cualitats, o par atualiza events dal passat (cf. Salvi/Vanelli 2004, 114 pal
corispuindint talian):

(96) Doro al taseve, ombrit a colp, e il predi i domanda (M. Forte, Cja Dreor, 1967)

(97) Jacum, ogni joibe, nol bandonave Udin (A. Covazzi, Jacum dai zeis, 2000)

(98) La sere devant, dut il lic al jere ilumindt, a sunavin lis bandis, a traevin i mortalets
(C. Percoto, /I solt dal Signor, 1887)

(99) Vigji e so mari, une Basse, e Anute Gastalde s6 muir, un par cjanton, si cjalarin tai
voi e in jenfri di lor e jere dute la miserie de [or vite, e i fruts che a vaivin di fam ta
chel altri cjanton (D. Virgili, Paisanis, 1984)

Come che a mostrin Salvi/Vanelli (2004, 114) pal talian, ancje par furlan I’imperfet al
pues jessi doprat cul valér di contemporaneitat, anterioritit o posterioritat rispiet a un moment
di riferiment intal passat:

(100) Al capitave li propit in chel moment
(101) Mi a domandat se o lavi al cine

L’imperfet al cjape dispes valors modai di cuintrifatualitat, neutralizant ogni funzion
temporal:

(102) O volevi studid, ma no ai podiit
(103) Se tu vignivis ancje tu, si divertivin di plui
(104) No savevistu la rispueste? Ma signor, te disevi jo!

Al pues vé ancje un valdr potenzial (ctf. Bertinetto 1986, 374, Bazzanella 1994, 100):
(105) Michél al veve di jessi rivat, no sai parce che nol é

Di ultin, in graciis de mitigazion che e ven dal slontanament intal passat, si pues dopra
I’imperfet ancje tant che forme di cortesie:

(106) O volevi domandati un plasé

23.7.1.3. Perfet semplic

I1 perfet, che si dopre scuasit nome inte lenghe scrite, de distance comunicative, soredut
de narazion, o in formulis fissis (cf. § 7.3.1.3), al presente un event verbal tal passat, duncje al
mostre anterioritét, sot I’aspiet perfetif aoristic, duncje cence leam cul moment di enunziazion:

(107) Ascoli al nasse a Gurize ai 16 di Lui dal 1829 (SFF, Graziadio Isaia Ascoli, 2014)

(108) Tal 1998, apont, al vigni metiit adun a Udin une sorte di “numar zero” dal Festival
cun cirche cuarante films (F. Rossi, Far East Film, la Asie a Udin, 2003)

(109) Ancje par chest Agnul di Spere | ...] si impegna cetant tes traduzions (E. Adami, La
olme di un grant furlan, 2015)

23.7.1.4. Perfet componit

La funzion primarie dal perfet componit e¢ je ché di colocd un event tal passat
(anterioritat), marcantlu cul aspiet cumplit - che al 4, come ducj i timps componiits, un valor
sedi di anterioritat che di perfetivitat (cf. Squartini 2011, 1456; su la reson, che e sta inte
evoluzion diacroniche, cf. Bertinetto 1986, 215-225). 1l perfet componit si dopre cuant che 1
efiets dal event verbal a perdurin al moment de enunziazion, almancul parcé che cui che al
fevele ju cjate rilevants:

(110) La partide e je finide di un cuart di ore
(111) O ai comprat il gno russac tancj agns indair

I1 perfet componit si dopre perd ancje par events che no an efiets che a durin fin tal
moment di enunziazion o che a sedin rilevants par cui che al fevele, cjapant un valdr
esperienzial, ven a stdi che al indiche che un event verbal al ¢ za suced(it almancul une volte tal
passat. In cheste funzion si dopre ancje il passat bicomponit:

(112) No ai mai mangjat il formadi cjoc

(113) Lu vin za scrit plui voltis, cemiit che si pues lei achi e achi (M. Stolfo, La Patrie, la
Fieste e la propueste di le¢ regjonal, 2015)

Ancje cun funzion di aspiet inclusif si pues vé il perfet compontit:

(114) ... fin cumo o vin viodiit dome cualchi picul segnalut (M. Stolfo, Mittelfest o
Ttalfest?, 2015)

11 perfet compont si dopre cun di plui cun funzion aoristiche, viodiit che il perfet semplig
si lu dopre nome in contescj leteraris e scriturals.

Cence riferiment deitic al moment di enunziazion, 1l perfet compondit si pues dopré ancje
par indicd anterioritdt rispiet a un moment di riferiment che si cjate tal futlir, a un presint
intemporal o a un presint abitual. Cun di plui, al pues vé funzion di iminenzialitat, ven a stai di
alc che al ¢ sul pont di sucedi.

(115) Lunis che al ven o vin consegndt dut e o podin rilassdsi

(116) Cui che al a falat, al paie

(117) Cuant che tu lu clamis, al fevele simpri dal lavér che al a tacat a fa
(118) Di chi a cinc miniits o vin finit

2333333335

23.7.1.5. Perfet bicomponit

La funzion primarie dal perfet bicomponit ¢ je ché di esprimi esperienzialitat, ven a stai
che un event verbal al a za vt lic tal passat, almancul une volte, cence altris consecuencis sul
timp di enunziazion (cf. Marchetti 1985, 233). Par chest, di regule € mancje une colocazion
precise intal timp, ancje se e je pussibil.

(119) Tai pais a an viit sundt ancje tré avemariis intune di (R. Puppo, Magari ancje, 1983)

(120) O ai viit let di personis, metudis in preson o cjatadis in situazions di risi global, che
a incidevin il non no dome sul mir o sui trdafs de preson, ma taiantsi la piel fint a
fa spissuld il sanc (P.A. Bellina, Sant Jacum, la che al finis il mont, 1996)

(121) Cualchidun, che le a vude viodude, al dis che e a forme di femine, cu la muse
involugade tun fagolet di cjaf e la vos flape come che e vignis di lontan, di la de vite
(D. Virgili, Paisanis, 1984)

(122) E je ché che e je saltade fiir su par ju dos setemanis indaur, cuant che ai 23 di Lui
il Consei di Stat al a viit depositdt la 56 sentence in cont de realizazion dal eletrodot
Redipulie - Udin Ovest (M. Stolfo, Al é un judi¢ a Berlin. E a ‘nd é un ancje a Rome,
2015)

Lis formis bicomponudis a puedin ancje cjapa une sfumadure di significat di ecezionalitat,
singolaritat, straordenarietat, ocasionalitat che e ven dal fat che si doprin dispes par esprimi alc
di particolar, si che il caratar ecezional dal event stes al passe ae semantiche de forme (cf.
Melchior 2012, 2013, 2022).

23.7.1.6. Pluicheperfet

11 pluicheperfet al presente un event sucedit prin di un moment di riferiment tal passat. 11
so valor al pues jessi di aspiet perfetif cumplit o, cun neutralizazion de oposizion
perfetif/imperfetif, di aspiet inclusif:

(123) La setemane passade il cors al jere za finit
(124) Cuant che tu mi as rispuindiit, o vevi za provat a clamdti cinc voltis

Cun verps trasformatifs e risultatifs, al pues presentd un event come finit di corse,
daurman, scuasit prin di chel che 1 ven prime:

(125) No ai fat a timp a voltami che lui al jere za sparit

23.7.1.7. Pluicheperfet bicomponat

Ancje 1l pluicheperfet bicomponit al a soredut, come il perfet bicomponit, un valor
esperienzial, lant a marca che un event verbal al a viit za lGic intal passat, ma in chest cas in
rapuart a un moment di riferiment che si cjate za tal passat, duncje cun valér anaforic (no in
rapuart cul moment de enunziazion). Di un pont di viste dal aspiet, al a valor cumplit:

(126) Al domanda tune ostarie la che al stave di cjase Nardin: un che al veve viit lavorat
di muridor a Montaviarte vie pal istdt® (Meni Ucel, La gjachete, 1966)

6 Grafie dal origjinal: Al domanda tun’ostarie la ch’al stave di cjase Nardin: un ch’al veve viit lavordt di
muridor a Montaviarte vie pal istat.

23.7.1.8. Trapassdt remot

Il trapassat remot al esprim anterioritat imediade rispiet a un event esprimat al passat
sempli¢ e, di un pont di viste dal aspiet, aspiet cumplit, e si cjate nome in proposizions
temporals. Stant che il passat semplic si dopre une vore poc par furlan, ancje 1l trapassét remot
al & rar di cjata:

(127) Cussi dopo un poc, co miei barbis i verin slungjade ché tace di neri e presentade

ché cjace di mignestre uns cuatri cinc voltis, a tacarin come a stufasi di viodilu une
domenie si e ché altre ancje (M. Ucel, Pais, 1974)

Stant che la interioritat rispiet al passat sempli¢ e a di jessi imediade, il trapassat remot
nol ¢ compatibil cun indicazions averbidls come za, aromai, a v.i. Cun di plui no je la pussibilitat
di forma il trapassat remot di formis verbals passivis.

23.7.1.9. Trapassdt remot bicomponiit

11 trapassat remot bicomponit al ¢ une forme cussi rare che cualchi autér al dinee che al
sedi doprat (cf. Beninca 1989, 578) o parfin la s6 esistence (Poletto 2009, 38); cundut chest, si
cjate un esempli leterari (cf. Bizjak 2003, 38), che al mostre come che al pues vigni doprit in
frase temporal par segnald anterioritat e aspiet cumplit. In chest no je diference rispiet al
trapassat remot; la scjarsece di testemoneancis e 1l caratar leterari e salacor artificial de uniche
atestazion no permetin perd une analisi serie dal valor di cheste forme:

(128) O cenarin cidins e po o lerin a durmi, dopo che Jole e ve viit controldt, minuziose,
ogni sciir, ogni puarte, ogni clostri, che a fossin siardts benon’ (C. Sgorlon, IT

dolfin, 1993)

23.7.1.10. Futirsemplic

I1 futlir sempli¢ al a funzion temporal di indicd un event verbal che al vara llic daspo dal
moment di enunziazion; intal futlir e je une neutralizazion dai valors di aspiet imperfetif e
perfetif, podint vé cheste forme dutis dos lis funzions. Par s nature, riferintsi a events che no
an za vt liic, al ¢ un timp de potenzialitat, che al puarte ancje sfumaduris modals (cf. Comrie
1985, cjap. 2.3):

(129) Passant doman o finarai il lavor
(130) Cuant che tu lards vie, a vaiaran ducj

Soredut in cumbinazion cuntun presint storic (ma no nome), cun valor no deitic, il futdr
al pues esprimi ancje un event verbal posterior a un moment di riferiment intal passat:

(131) ... une volte deponiit Baldri, ultin duche langobart dal Friul (§29), il teritori al ven
consegndt al Marchés Everart (867), che al fasara dal contest furlan un centri
straordenari di culture (A. Floramo, Ri-cognossi la autonomie, 2016)

(132) Ascoli al nasse a Gurize ai 16 di Lui dal 1829, propit inte citdt dula che poc mancul
di un secul plui tart, intal 1919, e vignara fondade la Societat Filologjiche Furlane,
che i e intitulade (SFF, Graziadio Isaia Ascoli, 2014)

Il futir par furlan perd plui che une funzion temporal al a valér modal, in particolar
epistemic, esprimint une deduzion di cui che al fevele suntune situazion contemporanie al

7 Grafie dal origjinal: ‘O cenarin cidins e po ‘o lerin a durmi, dopo che Jole ‘e ve viit controldt, minuziose,
ogni scir, ogni puarte, ogni clostri, ch’a fossin siardz benon.

moment di enunziazion — duncje cuntune neutralizazion dal valdr temporal. Come ipotizat di
Bertinetto (1979, 117-118) e di Berretta (1994, 3) pal talian, ancje pal furlan si pues presumi
che 1 valors modai a sedin chei origjinaris dal futir, stant ancje che par furlan e je la funzion
plui carateristiche:

(133) Simon? Al sara in ritart come simpri...

Chest efiet di contemporaneitat al ¢ simpri presint cui verps statifs, cun chei altris si a di
segnaldle invezit cuntune indicazion averbial esplicite, o si dopre lis perifrasis progressivis, che
e dan al verp il valor di durativitat, jessi dair a+infinit, jessi che+verp finit o sta+gjerundi, cul
verp modificador (cf. §§ 24.1, 24.2.1) al futdr:

(134) a. A ché ore chi al mangjara...
b. Al sara datir a mangja...

Dal valor di conieture a puedin disvilupasi ancje altris valdrs modai (cf. Bazzanella 1994,
108-121 pal corispuindint talian), come il futiir concessif (135); sul futir concessif par talian
cf. Berretta 1997) e chel polemic (136):

(135) Al sara ancje biel, ma a mi no mi plds
(136) Stupit tu saras tu!

I1 futir al pues vé perd, come che o vin viodit parsore, ancje une funzion modal di
imperatif:

(137) Tal dopodismisdi tu fasards i compits e daspo tu metaras in ordin la cjamare!
Ma il futlr al pues vé ancje une funzion di mitigazion, soredut cun verps performatifs:

(138) Mah, ti disarai, a mi no mi par ben...

23.7.1.11. Futir componit

I1 futlr compont al pues indicd anterioritit rispiet a un moment di riferiment tal futdr,
cun aspiet cumplit (139) o inclusif (140):

(139) Passant doman o varai firmat il contrat
(140) Cuant che o firmarai il contrat, o varai za tacdt di un pie¢ a lavord

Ancje il futlir compont al a pero soredut valor modal epistemic, cun riferiment a un event
verbal di prin dal moment di enunziazion:

(141) Pe strade o varin stdt une setemane, o crét, cui impins, cui sentdt, cidins, mo preant,
mo porconant, la grant part che e vaive o che e cjalave ator cui voi distuddts (1.
Urli, Storie di Min, 2003)

(142) Si — dissal Durigut — si viot che al vara sburtade la puarte cul comedon, o alc dal
gjenar... (F. Rossi, La rambe, 2004)

23.7.1.12. Futlr bicompondt

Par furlan al & ancje un futlir bicompontt che al pues vé lis stessis funzions temporéls dal
futlir compontt, cun aspiet complit o inclusif, ma ancje valdr epistemic cun riferiment a un
event verbal di prin dal moment di enunziazion, come tal esempli (146):

(144) Passant doman o varai viit firmdt il contrat
(145) Cuant che o firmarai il contrat, o varai za viit tacat di un pie¢ a lavord

(146) Al vara viit sporcjat la picule®

23.7.2. Timps dal coniuntif

23.7.2.1. Coniuntif presint

In dipendence sintatiche di frasis matri¢ che a domandin il coniuntif inte subordenade, il
coniuntif presint al pues indicid contemporaneitat (147) o posterioritat (148) rispiet al moment
di enunziazion:

(147) O crot che al sedi a cjase
(148) O crot che al vadi a cjase doman

Come si € viodit za parsore, il presint dal coniuntif al pues esprimi, in frasis introdusudis
di che, ordins o auguris.

23.7.2.2. Coniuntif imperfet

Il coniuntif imperfet al esprim, intal periodi ipotetic, valors di cuintrifatualitat, che a
puedin vé valor di aspiet perfetif o imperfetif e indica contemporaneitat o posterioritat rispiet
al timp di enunziazion, soredut cun verps puntudi, ma ancje cence riferiment al moment di
enunziazion (152):

(149) Se al fos a cjase cumo, lu clamarés

(150) Se al rivas, o podaressin parti

(151) Se al fos a cjase doman, o larés a cjatalu
(152) Se nol mangjas cussi tant, nol starés mal!

In concessivis, il coniuntif imperfet al esprim contemporaneitat cul moment di riferiment
tal passat, neutralizant valors di aspiet:

(153) ... (cundut che in chei agns i puars a rivassin in procession su la puarte di cjase)
(M. Ucel, Pais, 1974)

(154) ... il Girelli, no cate che al ves de so diviersis sentencis, al resta simpri insodisfat
(http://www.comune.talmassons.ud.it/index.php?id=14877&L=2)

I1 coniuntif imperfet al pues esprimi valors otatifs, cun valor di irealtat:

(155) Ah, se al fos chi!

23.7.2.3. Coniuntif passdt compon(t

I1 coniuntif passat componut al pues indica anterioritit rispiet al moment di enunziazion.
Di un pont di viste das aspiet, al pues vé valor perfetif o imperfetif:

(156) O crot che al sedi lat vie
(157) O crot che al vedi durmit dut il timp tant che o jerin li

Cundut, il coniuntif passat componit al pues indica ancje anterioritat rispiet al moment
di riferiment intal futlr, cun valor perfetif:

(158) O vuei che cuant che o torni tu vedis fermdt di zuid cul telefonin

8 L’esempli, autentic, al ¢ gjavat fiir di une conversazion dal Fevrar 2010 cuntune femine dal Fridl di Mieg,
in ché volte di 61 agns. Si veve domandat aec femine parcé che so fi al jere a lava cuviertis.

23.7.2.4. Coniuntif passdt bicompon(t

Come pe plui part des formis bicomponudis, fiir che il perfet e il pluicheperfet bicomponit, si
cjatin pocjis atestazions dal coniuntif passat bicompontt. Dai esemplis che si cjatin, al somee
indicd anterioritit rispiet al moment di enunziazion, aspiet perfetif e pussibilitat:

(159) Mi par impussibil che nissun al vedi viit dit nuie a Diu (A. Osvaldini, Conte curte,
1998)
(160) Pussibil che no si vedin viit dit: anin a viodi se tal croat, tal serbo o a cjadaldiaul

il tiermin “modras” a nd’a compagns?® (M. Puntin, Etimologje furlane (letare in
Int furlane, 1977)

23.7.2.5. Coniuntif trapassdt

Intal periodi ipotetic, il coniuntif trapassat al viét une neutralizazion des funzions
temporals. Al pues indicd di fat sedi contemporaneitit (161a) che anterioritit (161b) e
posterioritat (161c) rispiet al moment di enunziazion:

(161) a. Se cumo tu fossis stdt a cjase, tu varessis podut viodile
b. Se ir tu fossis stat a cjase, tu varessis podiit viodile
c. Se doman tu fossis stdt a cjase, tu varessis podiit viodile

In frasis concessivis al a valor di contemporaneitat (cun verps duratifs) anterioritat (cun
verps duratifs) rispiet a un moment di riferiment tal passat:

(162) No cate che al ves viit reson, lu condanarin
(163) No cate che si fos fat mal, al continua la corse
23.7.2.6. Coniuntif trapassdt bicompondit

Pocs a son 1 esemplis di coniuntif trapassat bicompont, cussi che une s6 descrizion
complete no je pussibil. Cun di plui a son testemoneancis leterariis, che salacor a patissin ancje
di une cierte artificiositat. Cundut chest, la s6 funzion e somee jessi ché di indica pussibilitat,
marcant anterioritat rispiet a un moment di riferiment tal passat. No mancjin valdrs esperienzii:

(164) Ma jo, une volte i ai viit domanddt a mé none Rose Bulote, che e veve viit parturit
dodis fruts, se e ves vude viodude mai une di chestis aganis (N.V. Rodaro,
Marilenghe. Al jere une volte. Lis aganis, 2009)

In dipendence di verba cogitandi al marche anterioritat e perfetivitit rispiet al moment di
riferiment tal passat:

(165) Eliseo ju veve sintiits a vosd, e al pensave che a vessin viit feveldt di interés'® (C.
Sgorlon, Prime di sere, 1971)

23.7.3. Timps dal condizional

23.7.3.1. Condiziondl sempli¢

I1 condizional presint al pues esprimi, intal periodi ipotetic, contemporaneitat (166), ma
ancje posterioritat rispiet al moment di enunziazion (167):

9 Grafie origjinal: Pussibil che no si vedin viit dit: anin a viedi se tal croat, tal serbo o a cjadaldiau il
tiarmin “modras” a’ nd’a compains?

19 Grafie origjinal: Eliseo ju veve sintiiz a vosd, e al pensave che a vessin viit feveldt di interés.

(166) Al sares biel se al fos cussi
(167) Se o podes, o vignares vulintir usgnot

2333333335

Il condizional sempli¢, come che si ¢ viodit plui parsore, al a cun di plui une version
morestant, duncje al ven doprat par domandis, ordins, e v.i. esprimits in maniere indirete e
cortese o par moresta la fuarce di une afermazion o di un desideri:

(168) Al lares fat cumo

(169) O vares gust di discuti cun te

(170) O vares mior vigni doman

(171) Cheste opare e mostrares la disperazion dal autor

Di ultin, come che o vin viodit, il condizional presint al a ancje valor evidenzial par
esprimi alc che si sa par sintiit a di.

(172) O ai sintit che al sarés malat

23.7.3.2. Condizionél componit

Come il coniuntif trapassat, intal periodi ipotetic, ancje il condizional componit al
neutralize 1 valors temporai e al pues indica sedi contemporaneitat (1 73a) che anterioritat (173b)
e posterioritat (173c¢) rispiet al moment di enunziazion:

(173) a. Se cumo al fos stat a cjase, o sarés lat a cjatalu
b. Se ir al fos stdt a cjase, o sares ldt a cjatdlu
c. Se doman al fos stdt a cjase, o sareés ldat a cjatalu

Intal periodi ipotetic, il condizional passat al a un valor di cuintrifatualitat. Ancje il
condizional passat al pues vé un valor evidenzial par ripuarta alc che si sa par sintfit a di:

(174) Secont ce che o ai sintiit, e sarés stade copade

Une des plui impuartantis funzions dal condizional componiit e je dopo une temporal — e
no modal —, ven a stai ché di indica un event futir rispiet a un pont di riferiment intal passat:

(175) Mi prometeve che e sarés vignude a cjatami il més dopo

23.7.3.3. Condiziondl bicomponit

Lis atestazions di condiziondl bicomponiit a son une vore raris e al ¢ par chel dificil fa
une descrizion precise das s6s funzions. Al somee di vé valdrs di futlr tal passat, cun valor
perfetif, e di irealtat; une analisi avonde buine no je perd pussibile par vie dai pocs esemplis
che si cjatin:

(176) E par chest jo 'o vevi voe di cressi plui imburit ch'o podevi, par vivd a viodi la di
che mi varessin viit permetiit di doprd une plane o un scalpel (C. Sgorlon, I/ dolfin,
1982)

(177) Al pensa par un lamp ce che al vares vit fat, se tal puest di Ester si fos cjatade -
metin a di - Dolores (M. De Apollonia, I/ timp par ledros, 1985)

23.7.4. Timps dal imperatif

Par s6 funzion pragmatiche, che e je ché di comanda alc a cualchidun o di permetii di fa
alc, I'imperatif, che al a nome un timp presint, nol si riferis a une situazion contemporanie al
moment de enunziazion, ma a une che si vil che e vedi lic intal futdr, al esprim duncje
posterioritat.

